
RAPPORT AMMINISTRATTIV
TNAX -IL XAHAR TA’ ĦIDMA
Jannar sa Diċembru 2025


Introduzzjoni
Dan ir-Rapport Amministrattiv jiġbor fih il-ħidma mwettqa mill-Kunsill Lokali matul il-perjodu ta’ leġiżlatura minn Jannar sa Diċembru tas-sena 2025.
Il-kompożizzjoni tal-Kunsill u r-responsabilitajiet tal-membri kienu kif jidhru hawn taħt:
	Is-Sindku Mario Calleja:
	Finanzi.

Indafa (ġbir ta’ skart domestiku, skart goff, knis tat-toroq u separazzjoni tal-iskart).

Douzelage: Ġemellaġġi ma' irħula fl-Unjoni Ewropea u mal-Belt ta' Dujiangyan fiċ-Ċina. 

Infrastruttura.

Trasport Pubbliku.

Sigurta’.


	Il-Viċi Sindku Janice Falzon:
	Proġetti.

Ambjent (inkluż iż-żamma ta' spazji naturali u soft areas).

Ħarsien tal-Annimali.


	Il-Kunsillier is-Sur John B. Camilleri:
	Servizzi Pubbliċi (Energija).

Qasam Marritimu. 

Integrazzjoni Soċjali.


	Il-Kunsillier is-Sinjura Beverly Saliba
	L-Arti.

Kultura (inkluż skemi). 

Komunitajiet.


	IL-Kunsillier Dr. Patrick Camilleri:
	L-Edukazzjoni. 

Innovazzjoni Diġitali.



Paġna 1

	Il-Kunsillier is-Sur Charlot Mifsud:
	L-Anzjani u l-Anzjanita Attiva. 

Edukazzjoni Primarja.

Żamma tal-Lattrini Pubblici. 

Reġjun Nofsinhar. 

Douzelage.


	Il-Kunsillier Dr. Errol Cutajar:
	Sports u Attivitajiet Fiżiċi.


	Il-Kunsillier is-Sinjorina Celine Camilleri:
	Żgħażagħ u tfal. 

	Il-Kunsillier is-Sur Francis Gilford
	Aċċessibilita’ Infrastrutturali. 

Indafa fil-Bajja ta’ San Tumas. 

Għamara tat-Toroq.


	Il-Kunsillier is-Sinjura Mary Rose Mifsud:
	Kalendarju tal-Attivitajiet tas-Sena. 

Skemi tal-Unjoni Ewropeja.

Wirt Storiku.


	Il-Kunsillier is-Sur Jesmond Abela
	Il-Qasam Soċjali.

 Kura Primarja.




Kif wieħed qiegħed jinnota, din is-sena, r-Rapport Amminitrattiv qiegħed isir fuq bażi ta’ tnax il-xhar, minn Jannar sa Diċembru tas-sena kurrenti.
Dawn l-aħħar tnax il-xhar tas-sena 2025 kienu bla dubju bla waqfien, li matulhom, il-Kunsill iltaqa` tnax il-darba sabiex jiddiskuti erbatax il-aġenda differenti.
Matul is-sena 2025 saru żewġ laqghat tal-lokalita` fil-15 ta’ April 2025 u fl-10 ta’ Novembru 2025.
L-attendenza tal-Kunsilliera għal-laqgħa tal-Kunsill kienet hekk:
	Isem
	Nru ta’ Laqgħat
	Preżenti
	Assenti b’Apoloġiji
	Assenti

	Is-Sindku s-Sur Mario Calleja
	12
	12/12
	0/12
	0/12

	Il-Viċi Sindku s-Sinjorina Janice Falzon
	12
	9/12
	3/12
	0/12

	Il-Kunsillier is-Sur John B. Camilleri
	12
	11/12
	1/12
	0/12


Paġna 2


	Isem
	Nru ta’ Laqgħat
	Preżenti
	Assenti b’Apoloġiji
	Assenti

	Il-Kunsillier is-Sinjura Beverly Saliba
	12
	11/12
	1/12
	0/12

	Il-Kunsillier Dr. Patrick Camilleri
	12
	10/12
	2/12
	0/12

	Il-Kunsillier is-Sur Charlot Mifsud
	12
	12/12
	0/12
	0/12

	Il-Kunsillier Dr Errol Cutajar
	12
	11/12
	1/12
	0/12

	Il-Kunsillier is-Sinjorina Celine Camilleri
	12
	12/12
	0/12
	0/12

	Il-Kunsillier is-Sur Francis Gilford
	12
	11/12
	1/12
	0/12

	Il-Kunsillier is-Sinjura Mary Rose Mifsud
	12
	9/12
	3/12
	0/12

	Il-Kunsillier is-Sur Jesmond Abela
	12
	12/12
	0/12
	0/12



Matul dan il-perjodu kienu preżentati tmienja u tletin il-mozzjoni li l-maġġoranza tagħhom ġew implimentati. 

Matul is-sena finanzjarja li għaddiet, il-Kunsill kellu allokazzjoni ta’ fondi mill-Gvern Ċentrali li tammonta għal €1,066,500

Sejħiet għall-offerti li nħarġu fis-sena 2025:

	KLM 2025/01
	Works- Road Maintenance and Patching works of access and access only Roads in the locality of Marsaskala



Rapport ta’ Ħidma mis-Sindku s-Sur Mario Calleja

Nibda dan ir-rapport  amministrattiv billi nirringrazzja  lil sħahbi msemmija aktar il-fuq, s- Segretarju Eżekuttiv, u l-ħaddiema amministrattivi kollha kif ukoll dawk tal-komunita` mislufa lilna mill-Job plus. Il-ħimda tagħna hija waħda mpenjattiva ħafna u kieku ma` naħdmux katina żgur illi ma` jkunx suċċess.  Nifhem li qatt ma hu biżżejjed u xorta issib min jagħmel bsaten fir-roti u jfixkel.  Iżda kif dejjem ngħidu l-ħajja trid tkompli.  
Finanzi tal-Kunsill
Apparti l-allokazzjoni tal-Gvern Ċenrtali, aħna dejjem infittxu proġetti b`għajnuna finanzjara min-naħa tal-Ewropa, kif ukoll dawk tal-fondazzjoni GAL Xlokk, ir-Reġjun ta’Nofsinhar, Lesa, kif ukoll Infrastruttura Malta u Dipartiment tal- Gvern Lokali speċjalment fejn tidħol il-Kultura.  Saru diversi proġetti ma` muniċipalitajiet minn kull membru stat fl-Ewropa. Douzelage Town twinning Organisation hija waħda milli tibgħat student fil-lokal tagħna minn flus Ewropej li jgawdu minnhom lukandi fejn tidhol akkomodazzjoni u anke żjarat fi stabbilimenti ta` ikel u xorb. 
Din is-sena ezatt f’Settembru li gej, bi pjaċir nħabbar illi ser nospitaw fostna gewwa l-Lokal tagħna madwar 200 ruħ minn 25 pajjiz differenti mill-Ewropa u li huma membri fid-Douzelage. Ser tkun organizzata il-50 laqgħa minn meta twaqfet din l-organiżżazzjoni.  Tajjeb ngħidu wkoll li applikajna għall-fondi permezz tal-SEM ( Servizzi Ewropej Malta ) u l-progġett tagħna gie milqugħ u l-Kunsill ser jieħu għajnuna finanzjarja ta’ €34,000. 

Paġna 3


Żamma tal-gonna u tindif ta’toroq.
Naħseb kulħadd induna bit-tisbieħ li saru fil-ġonna tagħna kif ukoll bit-tindif fit-toroq residenżjali tagħna kif ukoll dawk distributorji.  Minn meta bdilna kuntratturi sena l-oħra l- Ġonna marru għand Callus gardens li wieħed jinżalu l-kappell għax-xogħol li qed jagħmlu.  Fir-rigward tal-indafa fit-toroq nonqsu jekk ma’ nsemmux il-pass pożittiv li għamilna meta għażilna li naħdmu mad-Diviżjon tal-indafa u manutenzjoni magħrufa aħjar bħala il-Cleansing. Dan ma jfissirx li għandna kollox mija fil-mija iżda ċert li ħafna aħjar minn kif konna.
Wirt Storiku:
Hawn ukoll il-Kunsill qiegħed jagħmel minn kollox biex jekk jista jkun nibżgħu u nipprezervaw dak il-wirt storiku li għandna fil-Lokal tagħna.  Dan grazzi tal-għajnuna enormi fejn jidħlu fondi li nirċievu min-naħa tal-Ministeru tal-Wirt Storiku, Arti u Gvern Lokali.  Din is-sena applikajna għar-restawr ta’ niċċa ta’ San Guzepp fi Triq ix-Xatt.  Is-sena d-dieħla napplikaw għal istatwa ta’ San Spiridjun li qedgħa fi Triq il-Vjola.  Din is-sena wasalna wkoll biex nirrestawraw iz-zuntier u l-bankina ta’quddiem il-knisja fil-Bidni.  B’arranġament mal-Ministeru tal-MTIP il-knisja wkoll ser ikolla lanterni ornamentali ġodda biex jikkumplimentaw il-proġett li qed isir fuq il-Promenade.
Attivitajiet Socjali:
Isiru diversi attivijiet soċjali.  Hawn wieħed ibierek is-simenta ta` quddiem il-knisja li bi ftehim mal-għaqda baħħara w sajjieda li jneħħu l-karrijiet u biċċiet tal-baħar mil-15 ta Ġunju sal-15 ta` Settembru ta` kull sena biex b`hekk tkun tista tintuża għall-diversi attivitajiet.  L-qħaqdiet volontarji kollha inkluż il-Kleru flimkien magħna tista tgħid illi fis-sajf din is-simenta ma’ tieħux nifs.  Dan l-aħħar apparti l-banda tal-Puliizja għamilna użu minnha fil-Karnival.  Flimkien mal-għaqdiet u l-Knisja jsiru attivitajiet relatati mal-festa titulari ta’ Sant’Anna, mal-Ġimgha Mqaddsa kif ukoll mal-Milied.  Din is-sena sar ukoll il-Milied Skaliż fejn il-Kunsill għażel li jinvolvi għaqdiet u talent skaliż.  
Forza tal-Ordni:
Nista ngħid illi minkeja id-diversi ilmenti li ġieli jkolna min-naħa tal-pubbliku fuq nuqqas ta` Pulizija fl-għassa u forsi li jista jkun hawn forza tal-ordni aħjar nemmen il-Pulizija taghmel ix-xogħol tagħha kif tista.  Dan l-aħħar ukoll kelna x-xorti li għaddewlna Surgent u erba kuntistablijiet bl-iskema tal-Pulizija tal-Komunita`.  Dawn l-aħħar huma effiċjenti mmens u jaqdu dmirhom kif suppost.
Tajjeb ukoll li issa nfetħet l-Għassa l-ġdida.  Minkeja xi ilmenti żgħar għax ġiet fit-tela in-nies kuntenti li hemm għassa attrajenti.  Illum nistgħu ngħidu wkoll illi wara ħafna taqtieħ ta’ qalb issa ġie nstallat il-lift u appik li jibda jiffunzjona. 
Energija:
Hawn nista ngħid jsir minn kollox biex ir-residenti jkunu moqdijjin.  Ħafna drabi nkunu irridu minn naha tal-Enemalta.  Ġieli jkun hemm ftit tkaxkir tas-saqajn iżda l-maġġoranza ninqdew, Ikun hemm okkażżjonijiet fejn residenti jippuntaw subgħajhom lejna u nippruvaw nispjegaw kemm nistgħu. Nistgħa ngħid wkoll li kkoperajna mal-Ministeri tat TM u Ambjent biex ġew installati mal-għaxar Charging Pillars mar-raħal kollu ghall-dawk li għandhom vetturi li jahdmu b` enerġija nadifa.  Ħaġa mill-lewn id-dina li wara l-maltempata Harry u xogħol fuq il-Promenade kelna ħafna qtugħ tal-provista tal-elettriku f’diversi toroq madwar il-lokal. 


Paġna 4


Latrini Pubbliċi:
Hawnhekk nistgħu ngħidu li ma konna kuntenti xejn iżda għas sajf li gej naħseb li għandna nkunu aħjar. Latrina taz-Zonqor hemm il-ħsieb li titwaqqa u tinbena mill-ġdid spejjez tal-Kunsill.  Fajtata qed tigi rranġata parti mill-progett.  Ta’fejn l-eks lukanda Jerma ser titwaqqa u tinbena mill-ġdid parti mill-proġett tal-Promenade. Il-Bajja ta’ San Tumas ser tinbena latrina ġdida flok il-kamra tal-cleaners. Taħt il-knisja wkoll ser tinqala kollha minn gewwa u ssir ġdida.  Hemm il-ħsieb ukoll li ssir oħra fil-bandli Mifsud Bonnici peress li ser jinbidel kollu.  Hekk Marsaskala jkollha sitt latrini.
Stabbilimenti ta` ikel u xorb u negozji ohra:
Fejn jidħlu stabbilimenti ta` ikel u xorb wieħed ma` naħsibx li hemm għalfejn jilmenta.  Min-naħa tagħna ngħinu fejn nistgħu biex jekk jista jkun ma ntelfux in-negozju.  Bl-kelma t-tajba dejjem wasalna. Dejjem xtaqna koperazzjoni biex innaqqsu inkonvinjent lill-pubbliku nġenerali.  L-aktar ilmenti huma dawk ta` numru żejda ta` mwejjed u siġġijiet mhux skond il-permessi fejn persuna ma jistax jgħaddi b`siġġu tar-roti jew b`xi pram u  ipparkjar doppju hdejn it-take aways. Issa il-Kunsill ukoll iddeċida li l-istabbilimenti ma joħorgux aktar skart fil-kontenituri iżda boroz suwed u jkollhom kuntrattur li jiġi jiġbor bil-lejl. Hekk il-promenade ikun dejjem nadif u jitneħħew l-intejjen tal-fdalijiet tal-ikel. 
Live Streaming:
Kull laqgħa tal-Kunsill tiġi live streamed u dan biex min ikun irid isegwi minn ġewwa daru jkun jista jagħmel dan mingħajr xkiel ta` xejn.  Nemmen ħafna bit-trasparenza u b`hekk il-Kunsill jemmen li dan is-servizz jibqa jingħata.  Nista ngħid li ħafna laqgħat dan l-aħħar saru online u dan minhabba xi problem tekniċi.
Kleru:
Nistgħu ngħidu li l-Kunsill għandu rapport tajbin hafna mal-Kappillan Fr Luke Cutajar u l-Vici tieghu Fr. Clive Seychel.  Dejjem konna u nibqgħu viċin xulxin.
Infrastruttura ta` toroq godda: 
Hawnhekk ma naħsibx li hemm għalfejn ngħid ħafna.  Kulhħadd jaf li fil-preżent il-lokal qiegħed ta’taħt fuq iżda dan sinjal tajjeb.  Bejn il-Ministeri tal-Abjent u Infrasructure Malta qed isir investiment ta’ madwar €60 miljun Ewro,.  Minn San Tumas sa fejn il-knisja parrokjali, Toroqtoroq u progettproġett aħdar minflok l-impjant ta’Sant Antnin. Parkeġġ ta 355, park and ride u bini ta’toroq goddaġodda.
Infrastruttura Marittima:
Hawn nista ngħid li dejjem sibna għajnuna tal-Perit Janice Borg.  Apparti ir-responsabilita` tagħha fuq mollijiet u ħsarat oħra wara il-maltempata Harry fosthom ukoll Triq Zonqor hija tikkordina ħafna fuq xogħolijiet oħra tal-progetti li għaddejjin. 
Spazji Pubblici
Hawn nistgħu ngħidu li fejn jidhlu spazji pubblici mxejna ħafna.  Nsemmu żewġ progetti kapitali minn naħa tal-Gvern Centrali li żgur ser jagħtu nifs ġdid ir-raħalna.  Qed nirreferi Park Nazzjonali tal-Inwadar. Dan nista ngħid ukoll li miexi b’ritmu mgħaġġel ħafna. Kelna x-xorti nzuru is-sit u naraw ix-xogħol għaddej. 
Kif diġa tennejt aktar il-fuq wieħed iħares ix-xogħol li sar u għadu jsir fil-bajja ta’ San Tumas ġewwa lejn il-Munxar kif ukoll il-park tal-familja il-fajtata. 

Paġna 5

Kollettur tal-iskart, Skart goff u Bis
Komplejna l-sfida fuq l-ġbir tal-iskart domestiku iżda bla tlaqliq ngħid li Marsaskala minkejja mhux kollox ward u żgħar imxejna ħafna.  Għamilna kampanji u waħħalna notifiċi u ħdimna ħafna mal-LESA u ERA fejn għinhuna ħafna fejn jidħol infurzar.  Sfortunatament ikun hemm xorta minn jisfida u dawn ħalsu prezz għax min inqabad ġie mmultati Ewro 150 jew aktar.  Bħal ħafna Kunsilli żgur li mhux kuntenti bis-sistema.  Ilment llum ma nistawx niddilaw miegħu aħna iżda ħafna manuvri żejda u ħafna drabi ma’naslux xorta.  Ħafna piki mill-kollettur u fl-aħħar mill-aħħar min ibgħati ir-resident. 
Bħala skart goff għandna servizz mit-tnejn sas-Sibt li huwa mfaħħar ħafna u bħala BIS irnexxew ukoll kemm ilna li għamilna l-Cameras.  Għandna żewġ siti li qed jigu abbużati iżda dawn ukoll għandhom sorveljanza fuqhom u kien hemm xi nies irresponsabbli li ġew mħarka u mmultati.  Mhux gost u pjaċir tagħna izda sfortunatament jekk ma’ tmisx il-but ma’ nitgħalmux.  Nistagħġbu bl-indifa li hemm barra minn xtuta.  Nies edukati u jekk tonqos tħallas. Bir-rispett kollu hawn għadna l-bogħod biex naslu. 
Nuqqas ta`Parkeggi .
Kif jaf kullħadd nafu illi l-progress iġib rigress.  Nifhmu kif inbidel il-Lokal tagħna ta` Marsaskala f’dawn l-aħħar snin.  Popolazzjoni tgħodd kważi 17,000.  Blokok tal-bini kullimkien flok sempliċiment terran fejn kienu jabitaw l-antenati tagħna.  Dan wassalna biex aktar appartamenti, aktar abitanti u anqas parkeġġi.  Problema li mhux faċli tissolva malajr.  Din hija problema Nazzjonali.
Rigward il-ġerħa tal-eks lukanda Jerma.  Jidher li l-iżviluppaturi għadhom ma’ waslux. Jidher li l-PA talbet xi pjanti ġodda.  Peress li xi ħaġa privata ma tantx nistgħu nimbuttaw minn naħa tagħna.  Hija xewqa ta` ħafna li tfittex taqa ħalli timbena lukanda oħra mill-ġdid.
Transport Pubbliku:
Kelna diversi laqgħa it-TM Lija rigward titjib fit-transport publiku speċjalment n-naħa taż-Żonqor fejn mhux okkażżjoni waħda l-bus timmissija xi vjaġġ u tħalli nies l-art.  Wasalna li fil-futur qrib isir hub biex b`hekk tinħoloq  circular bus li tkun tista tiġbor nies minn Bella Vista u Zonqor u twassalhom fejn it-terminus biex b’hekk wara jaqbdu l-karozza tal-linja għall-Belt.  Ix-xewqa tagħna kienet ukoll li jinħoloq transport bil-baħar minn Marsaskala għal-Belt.  Hekk jiġi evitat ħafna emissjonijiet minn Zabbar, Fgura u Rahal gdid.  Jidher li dan l-aħħar il-Ministru Chris Bonett ħabbar li ser jinbidlu xi rotot kif ukoll ser tiġi ndirizzata is-circular bus xi ħaġa li għajjejna nitolbu għaliha.
Traffic lights fi Triq Sant Antnin ma’ Triq il-Gemmugħa. 
Hawn grazzi wkoll għal Ministeru tat-transport pubbliku wasalna wkoll biex jiġu nstallata traffic lights ġodda fi Triq Sant Antnin kantuniera ma’ Triq il-Gemmugħa eżatt quddiem l-Inspire.  Hawn ser jiġu evitati hafna nċidenti.  Wasalna fl-aħħar fazi biex fil-futur qrib in-naħa ta’ Bella Vista ssir One way system.  Dħul u ħruġ minn Gemmugħa u Ġebel Ħanxul u Żafran jibqgħu two way. 
Hawn ser inħalli f’idejn il-Viċi Sindku u kunsilliera biex jgħamlu rapport tax-xogħol mwettaq minn naħa tagħhom. 




Paġna 6


Rapport ta’ Ħidma mill-Kunsillier is-Sur John B. Camilleri

Rapport dwar xogħolijiet konnessi min naħħa tieghi bħala kunsillier responsabli min Enerġija
nadifa , dwal tat toroq u gonna publiċi u ambjent maritimu u integrazjoni soċjali.

1. Din is-sena il-ħsarat fid-dwal tat-toroq leħqu record. Din kienet xitwa kiefra u il-ħsarat kienu enormi. Ġieli jkunu bozoz maħruqin jew ħsarat fil-linji ta distribuzzjoni.
2. Din is-sena inqalgħa ħafna xoghol ieħor habba li ammont sostanzjali ta’ lampi uħud minhom installati għexiren ta snin ilhu ma kienux jidrhu fup il-pjanti tal-Enemalta. Dan kien iffiser li ridna napplikaw għalihom mill ġdid bill konsegwenza li domna xhur nistennew sakem ġew ikonjatti mill ġdid.
3. Komplejna bil qalba għall-anterni ġodda tat tip LED kull fejn ikun hemm ħsarat fuq lampi tat- toroq ezistenti.
4. Komplejna titjib fid ta dawl ornamentali fi Ġnien Sant Anna.
a) Il-proġett ta titjib miexi kif ippjannat u din is-sena għandu jitlesta. 
b) Installajna 4 Rifletturi li jintużaw meta jkun hemm bżonn biss biswit il-kunsill. 
5. Wara snin twal nippersistu kull fejn stajna sa f’laħħar wasalna u Triq il-Blajjiet saret bankina ġdida permezz ta framework agreement mat taqsima tax-xogholijiet.  
6. Wara li sena l-oħra iffirmajna ghal proġett ta dawl ġdid jaħdem b’ sistema solari fi Triq il-Blajjiet, din is-sena ġie mbarkat il-proġett u xogħol miexi sew. 
7. Ikordinajt ukoll dwal tal Milied u siġra tal Milied u Ġnien Sant Anna.
8. Kont parti miss soto kumitat tal villaġġ tal-Milied.
9. Bħall maritimu bdejna xogħol ghal dawl ġdid fuq il-moll ta’ Triq San Ġorġ. U waħalna tabelli
ġodda madwar kull fejn hemm moll.
10. Sarru ħafna laqghat mall kuntrattur tad dwal tat- toroq kif ukoll id-diriġenti tal-Enemalta għal
problemmi li jinqalu. Sar ħafna titjib ukoll fdan ir-riġward.
11. Ikkordinajt u flimkien ma Ġanni Camilleri irranġajna iċ-ċentru ta’ taħriġ u jista jintuza aħjar u hemm it- taħriġ għaddej.
12. Saħaħna sistema ta outlets mad- dawra tal Kunsill sabiex jintuzaw għal attivitajiet.
13. Sar ħafna xoghol ma Ganni Camilleri li hu relatat max xogħolijiet li qedin issiru fil mument.  
14. Ikordinajt mal-Periti u Inġiniera li qedin jaħdmu fuq riġenerazjoni tal-ġnien tal-fajtata. 
15. Ħadt ħsieb u ikkordinajt sabiex sar xoghol ta’ titjib fis sistemma tal-ilma tal-bini tal-kunsill u il-berġa.
16. Qed nipreżenta rapport dwar id-dawl ornamtali eżistenti fiż-żona tal-Ponta ta’Żonqor.   

Rapport ta’ Ħidma mill-Kunsillier Dr. Patrick Camilleri

Fis-sena uffiċjali li waslet fit-tmiema, bħala membru tal-Kunsill Lokali f ’Marsaskala, komplejt insegwi mill-aħjar li stajt, il-ħidma tiegħi fi hdan il kunsill, fl-edukazzjoni u l-innovazzjoni.
Fir-rigward ta’ l-Edukazzjoni irrid nibda biex insemmi li wara l-prponimenti dwar l-inizzjattiva ta’ l-iSchool Grannies, gejt appuntat bħala chairperson tal-iskola Primarja ta’ San Ġwakkin f’Marsaskala. Bħala chairperson jien, flimkien mal-kap tal-iskola, l-istaff u membri ħabbrieka tal-iskola, għandhi l-opportunita fejn qiegħed inkun nista naqsam l-esperjenza professjonali tiegħi biex inkomplu inkattru l-ġid fit-tagħlim u attivitajiet oħra relatati mal-edukazzjoni u l-innovazzjoni ma’l-edukaturi ghalliema u student tal-lokal. Dan l-aħħar ukoll ipproponejt li norganizza korsijiet rigward l-użu   kostruttiv u sostenibli tal-midja socjali u l-Intelligenza Artificjali għan-nies tal-lokalita.
Qiegħed ukoll involut biex mal-kunsill nieħdu ħsieb l-immaneġjar tad-drenaġġ li sfortunatament qed joħloq inkonvenjent bir-riħa li qiegħed jagħmel. F’dan il-kuntest għaddejjin laqgħat ma’ l-awtoritajiet koncernati. Hawn nirringrazzja lis-Sindku s-sur Chev. Mario Calleja tal-fiducja li wera fijja u l-opportunita li tani biex li nippartecipa u nuża l-kwalitajiet xjentifici tiegħi biex ngħin lic-citaddini tal-lokalita għal ħajja aħjar. Irrid insemmi ukoll li qiegħed involut fl-ippjanar tal-immaneġġjar tas-sistema tat-traffiku f’Bella Vista. 
Kellhi ukoll l-opportunita li, flimkien mal-kumplament tal-membri tal-kunsill, nattendi u naqsam l-opinjoni tieghi rigward l-ippjanar tal-bini tad ġdida-dar tal-anzjani fil-limiti ta’ Marsaskala hdejn Bella Vista. Kellhi ukoll l-opportunita li flimkien ma’ bosta membri tal-kunsill nattendi għal laqgħa ta’ l-onorevoli Chris Bonnett rigward it-tibdil l-innovazzjoni u l-bini mill-ġdid tax-xatt ta’ Marsaskala. Wara l-maltempata qalilha Harry iltqajt ukoll ma ‘ l-onorevoli Alex Agius Saliba biex flimkien mas-sindku, vici sindku u membri oħra tal-kunsill nassessjaw il-ħsara li saret u niddiskutu kif l-aħjar li nipprocedu għall-ġid tan-nies u l-lokalita.
Flimkien ma’ kunsilliera oħra fil-lokalita ta’ Marsaskala ġejt involut biex inħeġġu n-nies, specjalment lit-tfal, jieħdu ħsieb iżjed ta’ l-indafa u l-ambjent tal-lokalita. Din ukoll involvit il-ħolqien tal-Mascot ‘Pupillu’ dirett biex jagħti messaġġ favur l-ambjent ta’ Marsaskala.  
Fir-rigward tal-innovazzjoni dejjem żammejt għajnejja fuq il-bżonnijiet tal-lokal. Kull meta kien hemm bżonn għaddejt il-kummenti tiegħi magħmula min-nies tal-lokal ta’ Marsaskala lill-Kunsill għad-diskussjoni. Fejn kien possibbli, u plawsibbli, b’deċizjonijiet bejn il-kunsilliera, segwejt bl-implimentazzjoni tas-soluzzjonijiet mixtieqa. 
Bħall-kunsilliera l-oħra kollha tajt il-kontribut tieghi għall-bżonnijiet u l-ġid tan-nies tal-lokalita ta’ Marsaskala. Jien ġibt il-quddiem id-diskussjoni biex insaħħu l-frekwenza u l-flessibbilta fit-trasport pubbliku. F’ dan il-każ għamilt enfasi biex tiżdied il-frekwenza tat-trasport pubbliku fis-siegħat bikrin tal-ġurnata meta aktar ċittadini jagħmlu użu mit-trasport pubbliku għax-xogħol, għall-isptar u għall-universita. Ressaqt il-punt dwar il-ħtieġa li jkun hemm karozzi tal-linja jew vannijiet iżgħar li jservu biex itejbu l-użu tat-trasport pubbliku billi jżidu l-ispazji ta’ stennija għal dawn it-tip ta’ vetturi, iġifieri karozzi tal-linja u minivans, f’diversi lokalitajiet tar-raħal imdaqqas tagħna. Dan għamiltu speċjalment meta wieħed iqis, li d-distanzi tal-mixi minn żoni diversi mal-lokalita sal-venda u bustops ma tantx huma qosra. Fl-istess kuntest tlabt biex tiġi rranġata il-Bus Stop imkissra ta’ hdejn l-Inspire fi triq Sant’ Antnin
Dan l-aħħar ipproponejt u enfasiżżajtgħall-ħtieġa li jiġu riprogrammati t-traffic lights fi Triq Sant Antnin li jaqsmu Triq il-Ġemmugħa biex jiġi streamlined it-traffiku li joriġina jew jispiċċa fl-area ta ’Bellavista. 

Jien ukoll  dejjem tajt l-opinjoni tiegħi dwar is-sitwazzjoni rigward it-tindif u l-manutenzjoni tat-toroq, kwestjonijiet ta’ dwal tat-toroq, rimi u ġbir ta’ żibel, u titjib ta’ tabelli u dwal tal-parkeġġi. Attendejt ukoll għal kważi-laqgħat tal-Kunsill lokali kollha.
Nikkonkludi li lkoll kemm aħna, l-kunsilliera tal-lokalita, is-Sindku u t-team kollhu amministrattiv għamilna ħafna xogħol importanti, kollhu għall-ġid tan-nies tal-lokal u għaż-żamma tal-kwalita tajba għal lokalita tagħna.

Rapport ta’ Ħidma mill-Kunsillier is-Sur Charlot Mifsud

Reġa wasal iż-żmien biex bħala Kunsillier responsabbli mil-qasam tal-anzjani, edukazzjoni u ħarsien tal-latrini u ġonna nagħti xi ftit rendikont fuq l-attivitajiet li nagħti sehemi fihom matul is-sena.
Bħala anzjan nifhem ħafna d-diffikultajiet li l-anzjani jiltaqgħu magħhom.  Spiss jiġu jsibuni u jitolbuni biex nara x’nista nagħmel biex ngħinhom.  Ma għandiex xi ngħidu dan nagħmlu bil-qalb kollhu, billi nressaq l-ilmenti tagħhom fil-kunsill u nara kif nistgħu niswew ta’ ġid għalihom.
Matul is-sena spiss immur inżur bil-grupp sabieħ tal-anzjani fid-day centre li għandna fil-lokal.  Tgħidx kemm japprezzaw dawn il-laqgħat fejn fihom ukoll nara kif il-kunsill jkun jista jiswa ta’ ġid biex il-ħajja tagħhom tkun aħjar.  Jien nakkumpanjakom għal xi ħarġiet li jkollhom bħal meta mmorru Marsaxlokk għal festa ta’ San Girgor, u attivitajiet oħra organizzatti mir-Reġjun ta’ Nofs in Nhar.  L-aħħar ħarġa kienet dik f’Ħal Qormi fejn l-anzjani ħadu sehem ma anzjani minn kunsilli oħra f’attivitajiet ta’ crafts u divertiment.
Responsabbilta` oħra hija li nattendi għal laqgħat ta’ kull xahar fl-uffiċċju tar-Reġjun Ħal Qormi.  Hemm flimkien ma ħdax il-kunsill ieħor niddiskutu u naraw x’jista jsir ta’ ġid għal lokal tagħna.  Barra minn hekk dejjem naraw kif ir-Reġjun jgħina billi jipprovdielna fondi meta nkunu ser norganizzaw xi attività kulturali fil-lokal tagħna bħal żmien il-Milied.  L-ikbar problema u jkollna waqt il-laqgħat hija fuq il-ġbir tal-iskart fil-lokalitajiet tagħna peress li din tneħħiet minn taħt idejn l-kunsill lokali  dak li aħna nkunu nistgħu nagħmlu hija li nressqu l-ilmenti li jkollna lir-Reġjun biex huma jitkellmu mal-kuntratturi.
Responsabilita` oħra hija dik li nissorvelja fuq l-istat tal-latrini pubbliċi u l-ġonna tal-lokal.  Bħal issa qed isir xogħol estensiv fuq il-latrini ta taħt il-knisja u dik tar-Ramla.  Nisperaw li x-xogħol jitlesta qabel ma jidħol iktar is-sajf.  Wara naraw iż-żewġ latrini oħra wkoll.  F’dak li għandu x’jaqsam mal-ġonna nista ngħid li sar, progress mhux ħażin biss xorta għad baqa fejn jista jsir iktar ħalli l-lokal tagħna dejjem jisbieħ.
Jiena bħala ex għalliem għandi responsabiltà oħra li hija dik tal-edukazzjoni.  Matul is-sena jkolli laqgħat mal-kapitajiet taż-żewġ, skejjel li għandna fil-lokal.  Dejjem naraw kif il-Kunsill ikun jista jiswa ta’ ġid għat-tfal.  Il-Kunsill jipprovdi rigali u kotba waqt il-prize day li jiġu organizzati.  Jien tgħix x’sodisfazzjoni nħoss meta waqt li nattendi għal għotja tal-premijiet lit-tfal, nara dak li joffru t-tfal, veru għandna biex niftakru bit-talent tat-tfal li għandna.  Dan grazzi kbira tmur għal għalliema u dawk kollha li jieħdu ħsiebhom.  Hawn irrid nuri l-apprezzament tiegħi lejn l-għalliema li jirnexxilhom jintegraw il-kwantitajiet mhux żgħar ta’ tfal barranin li jattendu l-iskejjel tagħna
Attivita oħra li nattendi bil-qalb hija dik li ta’ kull sena ssir b’xi belt barra minn Malta waqt il-General Meeting tal-Douzelage.  Hemm hekk flimkien ma rappreżentanti u għalliema  minn xi pajjiż ieħor niddiskutu f’dak li għandu x’jaqsam mal-edukazzjoni ta-tfal.  Waqt il-work shops li jkollna naraw u nitgħallmu minn xulxien x’l’aħjar naddottaw fil-lokalitajiet rispettiv tagħna

Dan huwa dak li ngħamel bil-qalb matul is-sena, biss kif dejjem u ngħidilkom lili dejjem tarawni magħkom, tiddejqux twaqqfuni u tgħiduli kif nista nkun ta’ għajnuna għalikom.
Rapport ta’ Ħidma mill-Kunsillier is-Sinjura Maryrose Mifsud
Għaddiet sena oħra, u  jiena bħala kunsilliera inkarigata mill-Attivitajiet li jsiru kull sena fil-kalendarju, fosthom, Il Karnival, Jum Marsaskala, il- Villaġġ tal Milied, ċelebrazzjonijiet tal- Ġimgħa l-kbira u l-Għid il-kbir u dawk  soċjali inkluż dik tal-preparazzjoni mal-Kleru fejn jidħol Jum Marsaskala u Festivals Malta minħabba l-karnival.  Fil-preżent qed ninvolvi ruħi wkoll mal-Kunsill Reġjonali u nagħmel mezz biex tattendi laqgħat Governattivi li jkunu nteressanti ħafna meta nkun nista. Din s-sena qed nippreparaw għal laqgħa ġenerali annwali ta douzelage li ser issir f' pajjiżna flimkien mal kumplament tal kunsilliera l oħra.

Rapport ta’ Ħidma mill-Kunsillier Dr Errol Cutajar

Illi nhar il-1 ta’ Ġunju 2025 attendejt għal tellieqa sponsorjata mill-Maypole, u li saret fejn il-Pixxina taż-Żonqor. Ipparteċipajt waqt l-attivita bl-isem ta’ Festa Tonn illi saret għall-ewwel darba f’Marsaskala nhar is-7 ta’ Ġunju 2025. Waqt is-seduta tal-25 ta’ Ġunju 2025, issekondajt il-mozzjoni mressqa mill-Minority Leader John Baptist Camilleri dwar il-Carrying Capacity fil-lokalita’ tagħna, liema mozzjoni għaddiet unanimament.

Illi nhar id-29 ta’ Ġunju 2025 attendejt u qassamt ukoll it-trophies lir-rebbieħa tat-tlielaq fi triq, kif ukoll Aquathlon, liema tlielaq kienu organizzati minn St Patricks’s Athletic Club, kif ukoll mill-Marsaskala Aquatic Club. Tkellimt dwar diversi issues illi jolqtu l-lokalita’ tagħna waqt il-programm Perspettivi fuq Net Television nhar it-2 ta’ Lulju 2025. Fuq l-istess Programm nhar is-26 ta’ Awissu 2025, tkellimt ukoll dwar l-issues tal-proġett tal-fast Ferry illi kien qiegħed jiġi propost mill-gvern fil-lokalita tagħna.

Illi waqt laqgħa illi saret mal-Ministru Chris Bonnett, nhar is-17 ta’ Settembru 2025, dwar il-proġett ta’ Riġenerazzjoni tax-Xatt ta’ Marsaskala, kif ukoll dak tal-Fast Ferry, saqsejt diversi mistoqsijiet lill-Ministru, fosthom sabiex ma jitnaqqsux il-parkeġġi fit-toroq, fejn il-Ministru assikurana illi ma kien ser ikun hemm l-ebda tnaqqis ta’ parkeġġi.    

Illi waqt is-seduta tal-10 ta’ Novembru 2025, fejn għal żewġ applikazzjonijiet imressqa mill-Ministeru għall-Infrastruttura, quddiem l-Awtorita tal-Ippjanar, dwar dredging u żvilupp ta’ moll għall-Fast Ferry, jien ivvotajt favur illi il-Kunsill jissottometti għall-imsemmija applikazzjonijiet sabiex il-Gvern jagħti l-informazzjoni kollha, u b’mod partikolari r-rapporti li jindikaw l-impatt fuq l-inħawi. Illi iżda il-Kunsill ivvota favur l-imsemmija żewġ applikazzjonijiet mingħajr il-ħtieġa illi tingħata din l-informazzjoni.

Nhar il-21 ta’ Jannar 2026, jien dort il-lokalita’ propju sabiex nara l-impatt illi ħalla warajħ iċ-ċiklun Harry, fosthom il-ħsarat fuq diversi stabbilimenti fi triq ix-Xatt u fi triq iż-Żonqor. Esprimejt ukoll id-dispjaċir tiegħi mal-Marsaskala Aquatic Club, għall-ħsarat illi ġarrab l-istabbilment tagħhom, ġewwa triq iż-Żonqor, nhar it-22 ta’ Jannar 2026.     

 
Rapport ta’ Ħidma mill-Kunsillier is-Sinjorina Celine Camilleri

Throughout the year, I continued to support the Children’s Local Council through the Rights Project. During these meetings, children and young people were given the opportunity to discuss important topics such as creating more peaceful localities, improving green spaces, and proposing ideas to enhance their community. I attended several of these meetings personally and gained valuable insights from the children’s perspectives.

In September, I organized a community clean-up event in the Bidni area involving children and their parents. During this initiative, we collected over 12 large bags of waste, providing a hands-on learning experience for the younger participants. Given that this area is known for illegal dumping, I also followed up to ensure that the Local Council explores long-term solutions to maintain its cleanliness.
In October, I attended the Douzelage Annual General Meeting in Preveza, Greece, where discussions focused on balancing tourism with sustainable development. I participated in the youth section, which provided an opportunity to engage in constructive debates and consider diverse viewpoints. This also served as preparation for the Douzelage AGM that will be hosted in Malta in 2026. The 
Together with fellow Local Councillors, I requested further information regarding the Fast Ferry plan and the Promenade Regeneration project. I also contributed my own proposals for discussion, including the introduction of more environmentally friendly elements to create a greener promenade.
During various meetings, I raised the need to upgrade and improve the maintenance of public conveniences. I emphasized the importance of ensuring that all facilities are consistently stocked with essential supplies such as soap and toilet paper, including the installation of paper towel dispensers. I also requested that the Contracts Manager closely monitor cleanliness standards.
I offered my feedback to improve the Local Council website and Facebook Page to keep the public informed about ongoing works and upcoming events. Additionally, I managed the Lifelong Learning Courses, including the provision of English language classes for foreign residents.
In several meetings, I highlighted the importance of maintaining the locality, with particular emphasis on strengthening enforcement related to proper waste disposal.  Throughout 2025, I consistently brought forward complaints and suggestions raised by residents, ensuring that their voices were represented and addressed.
Rapport ta’ Ħidma mill-Kunsillier is-Sur Francis Gilford
• Komplejt nassisti xogħolijiet li tkomplew ġewwa l-Bajja San Tumas.
• Żgumbrar ta' vetturi li kienu fit-toroq b'mod irregolari.
• Assistejt ħidmiet ta' toroq ġodda.
• Ressaqt ilmenti ta' residenti dwar ħmieġ li eventwalment ġie imnaddaf.
• Komplejt nenfasizza waqt il-laqgħat l-urġenza biex tiġi ffinalizzata is-sitwazzjoni tat-toroq f'Bellavista, fost oħrajn.
Rapport ta’ Ħidma mill-Kunsillier is-Sur Jesmond Abela 

Din hi it-tieni sena tieghi bħala kunsillier fil-Kunsill Lokali ta‘ Marsaskala.
Bħala kunsillier inkarigat mill-Qasam tas-Saħħa jiena organizzajt kors fl-ewwel għajnuna.  Dan il-kors ġie organizzat fil-binja tal-Kunsill Lokali ta’ Marsaskala.  Kien hemm attendenza tajba ħafna u s-sessjonijiet saru minn nies professjonali f‘dan il-qasam li ġejjin mis-St John’s Ambulance Brigade.  Fl-aħħar tal-kors ingħata ċertifikat lil kull min attenda.  Il-kors kien bla ħlas u l-ispejjeż kollha ġew imħallsa mil-Kunsill. 
Il-kors intlaqa’ tajjeb minn dawk li attendew u kelli diversi talbiet mir-residenti li jsiru aktar korsijiet ta’ dan it-tip.   Qiegħed naħdem biex fil-ġejjieni qarib din-xewqa tintlaqa’.

Ġejt mistieden u attendejt għal-laqgħa annwali organizzata mill-Kummisjoni Djakonija Qasam Marsaskala fejn ġie spjegat ix-xogħol siewi li din l-għaqda tagħmel ma dawk l-iktar li għandhom bżonn.  Din l-għaqda tagħmel ħafna ġid ġewwa Marsaskala u ta’ dan nirringrazzjaw lill-membri kollha li jiddedikaw ħafna hin biex jgħinu lil ħaddiehor.
Ressaqt mozzjonijiet biex intejbu il-ħajja tar-residenti ta Marsaskala, fosthom biex issir zebra crossing fi Triq Santa Anna (in-naħa tal-ispizerija San Gwakkin).
Bqajt nirsisti flimkien ma sħabi kunsilliera biex kemm jista jkun malajr issir l-immaniġġjar tat-traffiku fl-akkwati ta’ Bella Vista u isiru traffic lights biex jiffaċilitaw il-ħruġ minn Bella Vista. Fl-aħħar laqgħa tal-Kunsill ġejna infurmati li daqt jibda ix-xogħol biex jitwahhlu it-tabelli tal-one way.
Bħalissa qed isir xogħol ta’ tisbieħ max-xatt kollu ta’ Marsaskala u aħna bħala Kunsill qbilna miegħu.  Se jsir xoghol ukoll fil-bandli kif ukoll fil-latrini pubbliċi ta’ Marsaskala.
Ġie organizzat symposium mis-sottokumitat tal-kultura dwar l-istorja tal-Melħ fil-lokalita ta’ Marsaskala.  Din l-attivita’, li saret fid-Dar Frate Jacoba kienet success u kien hemm attendenza tajba ħafna.
Jiena lest biex fis-snin li ġejjin nibqa nahdem flimkien ma sħabi il-kunsilliera għall-ġid tar-residenti kollha ta’ Marsaskala, u biex intejbu il-lokalita tagħna fejn jidħol l-ambjent, it-toroq, l-aċċessibilta, is-saħħa tar-residenti, l-imaniggjar tat-traffiku, it-trasport pubbliku, u dawk l-aspetti kollha li jolqtu lir-residenti.

Rapport ta’ Ħidma mill-Kunsillier is-Sinjura Beverly Saliba

1. Sapport lill- għaqdiet
Bħala kunsilliera responsabbli mill-Arti, kultura u komunitajiet kontinwament qegħda nara li nissaportja l-għaqdiet, l-artisti u li dawn kollha li għandhom ghal qalbhom l-Arti u l-kultura billi naghtihom pariri u anke naħdem fil-qrib magħhom u fejn stajt għenthom biex jiksbu fondi u anke għenthom fl-organizazzjoni tal-attivitajiet.
Ħdimt ħafna mill-qrib mas- Socjeta Muzikali Sant’ Anna, l-Għaqda tal-Armar, Marsaskala Football Club, 18th Girl Guides Malta, Għaqda Bajja San Tumas u Dar Frate Jacoba. Ix-xogħol kontinwi tiegħi ma’ dawn l-għaqdiet huwa; 
· li ngħinhom jiksu fondi kemm minn skemi nazzjonali u dawk mill-Unjoni Ewropeja;
·  nara kif jistghu jtejbu l-operat taghhom;
· jiktbu proposti ghall-proġetti;
· issaportajt bis-sħiħ u attendejt għal  kull attivita’ li huma organizzaw . 
· Kont ukoll preżenti għall-attivitajiet kollha relatati mal-Festa Sant’ Anna.
2 . Minn Pjazza għal Pjazza  Awwissu 2025
Bħala kunsilliera inkarigata mill-kultura wrejt l-interess biex norganizza minn Pjazza għal Pjazza. Applikajt għall- fondi u l-Kunsill Lokali ta’ Maraskala ġie mogħti 35k.
Din l-attivita’ ttelgħet fuq is-simenta fil-Bajja ta’ San Tumas. F’din l-attivita’ kien hemm ikel, xorb u loghob tradizzjonali malti mtella’ minn diversi ngos tal-lokal u spettaklu. 

 Din l-attivita’ ħdimtha mad-Dipartiment tal-Gvern Lokali  u mal-Għaqda Bajja San Tumas. Kienu mistiedna jdoqqu l-banda a Muzikali Sant’ Anna.  Marsaskala Football Club armaw bix-xorb u l-ikel u 18th Girl Guides Malta organizzaw loghob tradizzjonali Malti . L-Għaqda Bajja San Tumas hadu hsieb li jorganizzaw il-post u l-quddiesa. 
L-ispettaklu kienu mistednin bosta kantanti stabbilti fosthom il-grupp Kantera li taw spettaklu fejn dawn kollha ferhu lill-udejenza preżenti.
Kellna wkoll karozza tal-linja antika fejn minn hdejn it-Tiffany’s bdiet tieħu u tiġbor n- nies għar-ramla ta’ San Tumas.
Ukoll ipproċudejt video dwar l-istejjer relatati mar-Ramla ta’ San Tumas u dwar in-nies li jgħixu hemm.
3. Optimist Club 
F’Ottubru 2025 tkompla s-servizz tal-Optimist ghat -tfal tar-residenti skalin. 
Optimist Club Malta qiegħed jagħti servizz istudenti ta' bejn is-7 u l-10 snin li jikkonsisti f'għajnuna fil-homework, ħruġ edukattivi u anke jiġu mgħallma l-krafts.  Dan is- servizz jinghata darbtejn fil-gimgha fic- centru tal-komunita fi Triq il-Kappara u mingħajr ebda ħlas. 
4. Symposium Settembru 2025  
Flimkien mas- sotto kumitat tal-kultura organizzajt symposium bl-isem- Rabta bejn Marsaskala u r rabta partikolarita' tieghu mal -produzzjoni tal melħ.  
John Nevillle Ebejer tkellem dwar minfejn oriġina l-isem ta’ Marsaskala u dwar l-istorja ta’ Maraskala, Polyn Dingli tkellmet fuq is-salini tal-Melh u l-produzzjoni tal-Melħ u Maria Stella Grima tkellmet dwar riċetti tradizzjonalii maltin ta’ żmien l-medjuevu.
Wara dawk kollha preżenti gew offruti ikel u xorb tradizzjonali Malti fejn dan l-ikel ġie sponsorjat minn Heritage Malta. 
Tqassmu postcards u pinen b’ tifkira ta’ din l-okkazzjoni. 
Din l-attivita’ ġiet organizata mill-kappella/ sala tal-għaqda Dr Frate Jacoba fejn il-volutniera ta’ din l-għaqda tawni daqqa t’id ukoll biex norganizza din l-attivita’. 
5. Jum Marsaskala
Kien tmiem il-ġimgħa mżewwaq b'attivitajiet sbieħ ta' Jum Marsaskala. Bdejna b' simposju rigward ir-rabta tal-melħ ma' Marsaskala u s-sinifikat tas-Salini. 
Il-Ħadd attendejt  għall- quddies u wara kellna t-tberik tal-annimali.
Kont preżenti ghall- Attivita ta’  Ġieħ Marsaskala. 
Attendejt ghall-Attivita mtella’ mill-komunita’ Ċiniża. Tgħallimna fuq il-mediċina Ċiniża, u rajna wkoll x’ ilbies u żfin tradizzjonali.
6. Wirja tal-Arti mtella’ minn Rudy  Buhler 
Attendejt  għall-esebizzjonijiet kollha mtella’  Rudy Buhler fejn b’kollaborazzjoni ma’ ħafna artisti kellhom l-opportunita’ li jesebixxu x-xogħol artistiku tagħhom; kemm ghall-esebizzjoni li ssir fuq ix-xatt ta’ Wied il-Għajn u anke għal oħrajn li jsiru fl-istudjo tiegħu. 

F’kull esebizzjoni, dejjem iltqajt ma’ artisti ġodda kemm dawn li jgħixu Marsaskala u oħrajn mill-lokalitajiet oħra. Barra li sirt naf aktar dwar ix-xogħolijiet esebiti tagħhom , rajt ukoll x’ kienu l-bżonnijiet tagħhom u mill-kuntatti u tagħrif li għandi għenthom u tajthom il-linji gwidata’ kif ghandhom japplikaw għall-fondi u skemi varji.  
7. International Folk Festival 
Flimkien ma’ Sindku u Leon Promotions organizajna International Folk Festival f’ Marsasakla fejn gruppi taz-zfin u mużiċisti taw spettaklu lill-komunita’ skaliza. Tajna wkolL opportunita lil Societa Muzikali Sant ‘ Anna li jkun Parti minn din l-attivita’.
8. Il-Grajja tal-SS Polynesien
Attendejt ghall-attivita’ mal-komunita’ Serbjana fejn gie installat mafkar li jfakkar l-gharqa tragika tal-SS Polynesien matul l-ewwel Gwerra Dinjija. 
It-torri San Tumas
Attentdejt ghal ftuh uffiċċjali tat-Torri San Tumas wara restawr esetensiv li sar.
Karnival tas-Sajf
Attendejt ghall-attivita’ annwali tal-karnival tas-sajf
Rapport ta’ Ħidma mill-Viċi Sindku s-Sinjorina Janice Falzon

Konkluzzjoni
Apparti minn dan ix-xogħol kollu msemmi hawn fuq żgur illi x-xogħol tas-Sindakat ma jiqafx hawn. Wieħed irid isemmi kuntatti ta` kuljum mar residenti, spezzjonijiet fuq xogħolijiet mil-ħaddiema tagħna laqgħat mal-Ministeri u tas-Sindki biex inkun nista nwassal l-andament tax-xogħol li jkun qed isir il-Kunsilliera sħabi waqt il-laqgħa ta` kull xahar tal-Kunsill.  Bħala Viċi Chairmantal-GAL Xlokk kif ukoll Viċi President tar-Reġjun, nattendi għal laqgħat ta’ kull xahar biex inwassal dak li jkun qed jiġri speċjalment fejn jidħol il-Kunsill tagħna ta’ Marsaskala.  Ġieli meta nkun mpenjat fuq xi laqgħat oħrajn jattendi l-kunsillier Charlot Mifsud. 
Minkekja li x-xogħol tas-Sindakat ma hu faċli xejn u trid ħafna hin u dedikazzjoni  nistqarr illi nieħu gost nagħmlu minn qalbi b`impenn u rispett lejn l-iskaliżi u raħalna.  Nipprova dejjem inkun ta` servizz iżda wieħed irid jifhem li mhux dejjem tista taqdi lill kulħadd speċjalment meta nkunu rridu minn ħadd dipartimenti oħra. 
Nieħu gost li il-kunsilliera sħabi jaħdmu miegħi id f’id u waqt il-qadi ta’ dmirijithom fix-xogħol tal-Kunsill iħarsu biss li servizz bis-serjeta` lejn iċ-ċittadin u qatt lejn xi kulur politiku jew dak tal-ġilda. Kburi wkoll kemm nemmnu fl-inklussivita` u nippruvaw nintegraw ma’ komunitajiet barranin. 
Nibqgħu nħarsu l-quddiem għall-aktar ħidma biex inġibu riżultati pożittivi kemm nistghu lejn il-villaġġ sabiħ u pittoresk tagħna ta’ Marsaskala.

